
Wěmáa nukɔntɔn ɔ ɖeé Pɔlu 
wláan sɛ ́dó Timɔtê ɔ 

Xónúusɔɖ́ótê 
Wěmáa awe ɖeé Pɔlu wláan sɛ ́dó Timɔtê lɛ ́kpó ɖeé 

e wláan sɛ ́dó Titu kpó ɔ, ɖeé è ɖo ná kpláan agun 
ɖó ɔ xó wɛ ̂é ɖɔ.̂ Agun Efɛźi tɔn ɔ wɛ ̂Timɔtê ɖó 
kpláan hwenu ɖeé Pɔlu wláan wěmáa xé ɔ sɛ ́dó e ɔ 
(1 Timɔtê 1.3). Timɔtê ɖô mɛ ɖeé wâ Mawuzɔ ́xɛ ́
Pɔlu lɛ ́mɛ,̂ bo xodo Pɔlu yî tô mɛ ̂sûsú ɖó Mawuzɔ ́ɔ 
wútú (Mɛsɛd́ó 16.1-3 ; 18.5). 
Ɖô wěmáa xé ɔ mɛ ̂ɔ, Pɔlu ná akɔńkpínkpan Timɔtê 
ɖɔ ̂nɛ ́lí dǒ ɖô nǔɖîɖî mɛ,̂ nɛ ́cɔ ́úɖé dó nǔkplɔńmɛtɔ ́



agɔ lɛ ́wú, bo ná nǔkplɔńmɛ ɖagbɛɛ ɔ. Nɛ ́ɔ godó ɔ, 
Pɔlu ɖɔ ̂mɛ ɖeé è hɛn ɔ è na sɔ ́agunnukɔntɔ,́ alǒ 
agunvǐjikpɔńtɔ ́ɔ ná Timɔtê, bo ɖɔ ̂xó dó ɖeé nǔɖîtɔ ́
lɛ ́ɖó na wâ nǔ ɖó ɔ wú n'ɛ. Bɔ vivɔńúu ɔ, e kplɔń nǔ 
i dó ɖeé e ɖó na wâ azɔ ̌ɖó, bo na nyí mɛsɛntɔ ́
ɖagbɛɛ ná Klisu ɔ wú. 

Ɖeé è má wěmáa xé ɔ mɛ ̂ɖó ɔ ɖie : 
Pɔlu dó gbe sɛ ́dó Timɔtê (1 Timɔtê 1.1-2) 
Pɔlu ɖɔ ̂ná Timɔtê ɖɔ ̂nɛ ́cɔ ́úɖé dó nǔkplɔńmɛ 
agɔ lɛ ́wú, bo ná kplɔń ɖagbɛɛ ɔ (1 Timɔtê 
1.3-11) 
Pɔlu ɖɔ ̂xó dó úɖé wú (1 Timɔtê 1.12-20) 
Ɖɛxîxô kpó walɔ ɖeé súnnû kpó nyɔnû kpó ɖó 
ná ɖó lɛ ́(1 Timɔtê 2.1-15) 
Agunnukɔntɔ ́lɛ ́kpó agunvǐjikpɔńtɔ ́lɛ ́kpó (1 
Timɔtê 3.1-16) 
Pɔlu kplɔń nǔ Timɔtê dó azɔ ̌útɔn wú (1 Timɔtê 
4.1—6.21) 



1 
Gbedonamɛ 

1 Nyɛ Pɔlu, ɖeé nyí mɛsɛd́ó Klisu Jezu tɔn, gbɔn 
gbeɖiɖe Mawu Hwlɛňgántɔ ́mǐtɔn, kpó Klisu Jezu 
ɖeé nyí nukúnɖíɖó mǐtɔn kpó mɛ ̂ɔ 2 wɛ ̂ɖo wěmáa 
xé ɔ wláan sɛ ́dó hi Timɔtê ɔ, vǐ ce vɛńávɛńá ɖô 
nǔɖîɖî mɛ ̂! Fɛńú, nǔbláwǔkúnámɛ, fífá Mawu Tɔ ́ɔ 
kpó Klisu Jezu Aklunɔ ̂mǐtɔn kpó tɔn nɛ ́nɔ ̂kpɔ ́xɛ ́
we.* 

Pɔlu ɖɔ ̂ná Timɔtê ɖɔ ̂nɛ ́cɔ ́úɖé dó nǔkplɔńmɛ 
agɔ lɛ ́wú 

3 Timɔtê, nɔ ̂Efɛźi ɖî ɖeé un ko ɖɔ ̂ná we ɖó có bo 
wá yî Masedwani ɔ xá. Ɖó, mɛ ɖé lɛ ́ɖô flɛń, bo nɔ 
kplɔń nǔ agɔ mɛ lɛ.́ Gbɛ ̌nǔ ná é. 4 Ɖɔ ̂ná é ɖɔ ̂é nɛ ́jó 
tân ma ɖo táa lɛ ́kpikpi kpó kúnkân xó ɖeé má nɔ ́vɔ 
gbeɖé gɛ lɛ ́kpó dó. Nǔdindɔn ma ɖo táa ɖé wɛ ̂nǔ nɛ ́
lɛ ́nɔ hɛn wá, bo nɔ zɔń bɔ è má nɔ kpé nukún dó 

títo ɖeé Mawu bló, bɔ è nɔ ́nyɔ ́ɛ gbɔn nǔɖîɖî mɛ ̂ɔ 
wú gɛ. 5 Nǔ ɖeé wútú un zɔń azɔ ̌nɛ ́ɔ we ɔ wɛ ̂nyí ɖɔ ̂
xó mǐtɔn lɛ ́na zɔń, bɔ mɛ lɛ ́na ɖó wǎn-yíyí ɖeé zɔń 
ayixa mímɛ ́mɛ ̂ɔ, wǎn-yíyí ɖeé zɔń lînlîn ɖagbɛɛ mɛ ̂
ɔ, kpó wǎn-yíyí ɖeé zɔń nǔɖîɖî jɔ nǔɖîɖî mɛ ̂ɔ kpó. 
6 Mɛ ɖé lɛ ́ko jó ali ɖagbɛɛ nɛ ́ɔ dó, bo kpô ná xó má 
ɖî xó lɛ.́ 7 É nɔ ɖɔ ̂mí nyí sɛń ɖeé Mawu dó gbɔn 
Mɔyízi ji lɛ ́kplɔń mɛ tɔ,́ é má ka mɔ ̂do ná nǔ ɖeé é 
nɔ ɖo ɖɔ ̂ɔ gɛ ; é má nyɔ ́nǔ ɖeé é nɔ ɖo kplɔń mɛ lɛ ́
kpó kándéji kpó ɔ nyî lɔsú gɛ. 

8 Mǐ nyɔ ́ɛ ganji ɖɔ ̂sɛń ɖeé Mawu dó gbɔn Mɔyizi ji 
lɛ ́ɔ, nǔ ɖagbɛɛ wɛ ̂é nyi ; ná è bló d'e ji ɖeé e jɛ xɛ ́
ɖó ɔ nɛ.́ 9 Mǐ ka ɖó na mɔ ̂nǔ jɛ nǔ ɖokpó wú : Mawu 
má sɔ ́sɛń nɛ ́lɛ ́ɖó ayǐ ɖó nǔjlɔjlɔwatɔ ́lɛ ́wútú gɛ ; 
amɔ,̌ e ɖó sɛń nɛ ́lɛ ́ayǐ ná tolîvɛt́ɔ ́lɛ,́ gǔfɔńtɔ ́lɛ,́ mɛ 
ɖeé má nɔ sɔ ́Mawu ylɔ ́ɖɔ ̂nǔɖé ná gɛ lɛ,́ hwɛhutɔ ́lɛ,́ 
mɛ ɖeé má nɔ ɖó sísí ná Mawu gɛ lɛ,́ alǒ mɛ ɖeé nɔ 
ɖu sû ná Mawu sín nǔ lɛ ́ɔ, mɛ ɖeé nɔ hu é tɔ ́bo nɔ 
hu é nɔ lɛ,́ mɛhutɔ ́lɛ.́ 10 Sɛń ɔ lɛ ɖô ayǐ ná mɛ ɖeé nɔ 



ɖê afɔ ̂gblegble ɖô súnnû kpó nyɔnû kpó gblamɛ lɛ,́ 
súnnû ɖeé nɔ sɔ ́hǎ étɔn súnnû ɖó asî ná lɛ,́ nyɔnû 
ɖeé nɔ sɔ ́hǎ étɔn nyɔnû ɖó asú ná lɛ,́ mɛ ɖeé nɔ wlé 
gbɛtɔ ́bo nɔ sa lɛ,́ ajandotɔ ́lɛ,́ mɛ ɖeé nɔ xwle nǔ dó 
ajan ji lɛ,́ kpó mɛ ɖeé nɔ wâ nǔ bɔ e má nɔ sɔgbe xɛ ́
nǔkplɔńmɛ nǔgbó ɔ gɛ lɛ ́kpó. 11 Wɛnɖagbɛɛ ɖeé nɔ 
ɖê gigóó Mawu tɔn xlɛ ɔ mɛ ̂wɛ ̂nǔkplɔńmɛ nɛ ́ɔ tê. 
Mawu nyɔnanɔ ̂ɔ wɛ ̂sɔ ́Wɛnɖagbɛɛ nɛ ́ɔ dó así ná un. 
Pɔlu dó kpɛ ́ná Mawu ɖó xômɛnyínyɔ ́útɔn wútú 
12 Un dó kpɛ ́ná Aklunɔ ̂mǐtɔn Klisu Jezu ɖeé ná un 

hlɔňhlɔń ɔ. Ɖó, e mɔ ̂ɖɔ ̂mí hɛn ɔ, mí na ɖeji dó 
awǔye, bo ylɔ ́un dó azɔ ̌útɔn kɔn̂. 13 Ɖáyǐ ɔ, un nɔ 
nyána nuu d'e wú, un nɔ dó ya ná mɛ ɖeé ɖî nǔ n'ɛ 
lɛ,́ bo nɔ wâ adanu. Có ɔ, Mawu ka kú nǔbláwǔ ná 
un. Ɖó, manywɛ mɛ ̂wɛ ̂un te hwenɛńu, bo má ko ɖî 
nǔ ná Jezu gɛ.* 14 Amɔ,̌ Aklunɔ ̂mǐtɔn ná un fɛńú bɔ e 
túnfla. E ná un nǔɖîɖî kpó wǎn-yíyí ɖeé ɖo Klisu 
Jezu mɛ ̂ɔ kpó. 15 Xó nǔgbó ɖeé jɛ xɛ ́bɔ e ɖo ná ɖî 

nǔ ná ɔ ɖokpó ɖie : Klisu Jezu wá gbɛ ɔ mɛ ̂bo na 
hwlɛň hwɛhutɔ ́lɛ ́gán. Nyɛ wɛ ̂ka hu hwɛ hú 
hwɛhutɔ ́lɛ ́bǐ. 16 Amɔ,̌ nɛ ́ɔ wútú wɛ ̂Mawu kú 
nǔbláwǔ ná un, bo jóɖó ɖɔ ̂Klisu Jezu nɛ ́ɖê 
akɔńɖonanǔ útɔn bǐ xlɛ gbɔn nyɛ mɛ ɖeé hu hwɛ hú 
hwɛhutɔ ́lɛ ́bǐ ɔ ji. Kpɔńdewú wɛ ̂e nyí, bɔ e ná mɛ 
ɖeé na wá ɖî nǔ n'ɛ, bo na mɔ ̂gbɛ mavɔ-mavɔ ɔ yi 
lɛ.́ 

17 Sûsú kpó gigóó kpó ná Mawu káká sɔýî. 
Ú wɛ ̂nyí Axɔśú mavɔ-mavɔ ɔ, 
Axɔśú makú-makú ɔ, 
Axɔśú ɖeé nukún má nɔ mɔ ̂gɛ ɔ, 
Mawu ɖokpó gee ɖeé tiin ɔ. Amǐ ! 

18 Vǐ ce Timɔtê, azɔ ̌ɖeé un ɖo zɔń we ɔ sɔgbe dó xó 
ɖeé gbeyiɖɔt̂ɔ ́Mawu tɔn lɛ ́ɖɔ ̂dó awǔ we wáyî lɛ ́ji. 
xó nɛ ́lɛ ́nɛ ́ná we akɔńkpínkpan, ná a na fûn ahwan 
jɔ ahwan ɔ, 19 kpó nǔɖîɖî kpó, kpó ayixa ɖagbɛɛ kpó. 
Mɛ ɖélɛ ́gbɛ ́xó ɖeé ayixa étɔn nɔ ɖɔ ̂ná é lɛ ́sê ɔ, bo 
hɛn nǔɖîɖî étɔn bú. 20 Ɖô mɛ nɛ ́lɛ ́mɛ ̂ɔ, è na mɔ ̂



Imɛnɛ kpó Alɛsandli kpó. Un jó é dó ná AwǒviN. Nɛ ́
ɔ, é na nyɔ ́ɛ ɖɔ ̂mí má sɔ ́ɖo na lɛ nyána nuu dó 
Mawu wú gbeɖé gɛ. 

2 
Pɔlu ɖɔ xó dó ɖɛxixo dó mɛ tamɛ wu 

1 Nɛ ́ɔ wɛ ̂zɔń bɔ nǔ táji ɖeé un ɖo byɔ mi ɔ wɛ ̂nyí 
ɖɔ,̂ mi nɛ ́nɔ byɔ nǔ Mawu ; mi nɔ xô ɖɛ, mi nɔ savo 
ná Mawu, bo nɔ dó kpɛ ́n'ɛ dó gbɛtɔ ́lɛ ́bǐ támɛ. 2 Mi 
nɔ xô ɖɛ ná axɔśú lɛ ́kpó mɛ ɖeé nyí tô ɔ sín gǎn lɛ ́bǐ 
kpó. Nɛ ́ɔ, mǐ na mɔ ̂fífá bo na vo, ɖô mɛɖé sɔ ́blá dó 
Mawu wú kpó gbɛ ɖagbɛɛ zínzán kpó mɛ.̂ 3 Nǔ nɛ ́ɔ 
nyɔ,́ bo sɔgbe ɖô Mawu hwlɛňgántɔ ́mǐtɔn nukún 
mɛ.̂ 4 Mawu jóɖó ɖɔ ̂gbɛtɔ ́lɛ ́bǐ nɛ ́mɔ ̂hwlɛňgán, bo 
na nyɔ ́nǔgbó ɔ nyî. 5 Ɖó, Mawu ɖokpó gee wɛ ̂tiin. 
Mɔ ɖokpó ɔ, ɖɔgboxɛmɛtɔ ́ɖokpó gee wɛ ̂tiin ɖô 
Mawu kpó gbɛtɔ ́lɛ ́kpó cɛncɛɛ́n. Ɖɔgboxɛmɛtɔ ́nɛ ́ɔ 

wɛ ̂nyí Klisu Jezu ɖeé nyí gbɛtɔ ́ɔ. 6 Ú wɛ ̂sɔ ́úɖé sɔ ́xɔ ̂
gbɛ nyi ná gbɛtɔ ́lɛ ́bǐ. E bló mɔ ̌bo ɖêxlɛ ɖô hwenu 
ɖeé Mawu sɔ ́ɖó ayǐ ɔ, ɖɔ ̂Mawu jóɖó na hwlɛň gbɛtɔ ́
lɛ ́bǐ. 7 Nɛ ́ɔ wútú wɛ ̂Mawu sɔ ́un xó útɔn jla tɔ,́ bo sɔ ́
un mɛsɛd́ó útɔn, ná ma kplɔń nǔɖîɖî xó kpó nǔgbó ɔ 
kpó mɛ ɖeé má nyí Jwifu gɛ lɛ.́ Un ma ɖo ajan do gɛ, 
xó nǔgbó wɛ ̂un ɖo ɖɔ ̂ɔ.* 

8 Hǔn, un jóɖó ɖɔ ̂fí ɖěbǔ ɖeé súnnû lɛ ́te ɔ, é nɛ ́nɔ 
zé alɔ dó aga, bo nɔ xô ɖɛ kpó ayixa mímɛ ́kpó. É nɛ ́
jó xômɛsin kpó nǔdindɔn kpó dó. 

9 Un jóɖó na ɖɔ ̂na nyɔnû lɛ ́lɔsú ɖɔ ̂é nɛ ́nɔ sɔ ́nǔ ɖî 
ɖeé e jɛ xɛ ́ɖo ɔ. Acɔɖ́íɖó étɔn nɛ ́nɔ ́nɔ ̂jlɛ ̌mɛ.̂ É nɛ ́
má blá ɖa gɛnnyii o, é nɛ ́má dó sîkánú lɛ ́o, é nɛ ́má 
dó jɛ ̌alǒ avɔ akwá ɖaxó tɔn lɛ ́o.* 10 Amɔ,̌ 
nǔɖagbɛɛwíwa nɛ ́nyí acɔ ́ɖeé é na nɔ ɖó ɔ, ɖî ɖeé 
nyɔnû ɖeé sɔ ́gbetaa bo na ɖó sísí ná Mawu lɛ ́nɔ bló 
ɖó ɔ xá. 11 Nyɔnû lɛ ́nɛ ́nɔ ́nɔ ̂xwii ɖô nǔkplɔńmɛ 

hwenu lɛ,́ bo nɔ sɔ ́éɖé hwe bǐ. 12 Un má ná gbe 
nyɔnû lɛ ́ɖɔ ̂é nɛ ́kplɔń nǔ mɛ, alǒ é nɛ ́kpâ acɛ ̂ná 
súnnû lɛ ́gɛ. É nɛ ́nɔ ̂xwii. 13 Ɖó, Adamu wɛ ̂Mawu dá 
jɛ nukɔn có bo wa dá Ɛvu. 14 Má ka nyí Adamu wɛ ̂
dan blɛ gɛ, nyɔnû ɔ wɛ ̂jó úɖé dó bɔ dan ɔ blɛ ɛ, bɔ e 
gbâ sɛń ɖeé Mawu dó ɔ. 15 E ɖô mɔ ̌có, Mawu na 
hwlɛň nyɔnû gán gbɔn vǐjiji útɔn mɛ ̂; ná e dó vivɛ ́
nǔ ɖô nǔɖîɖî mɛ,̂ ɖô wǎn-yíyí mɛ,̂ ɖô gbɛ mímɛ ́
zínzán mɛ,̂ bo nɔ wa nǔ dó jlɛ ̌mɛ ̂ɔ. 

3 
Mɛ ɖeé hɛn ɔ e na nyi agunnukɔntɔ ́ɔ 

1 Xó nǔgbó ɖokpó ɖie : Ná mɛɖé jóɖó na nyí 
agunnukɔntɔ ́ɔ, azɔ ̌ɖagbɛɛ sín joɖo wɛ ̂e ɖó. 2 Nɛ ́ɔ 
wɛ ̂zɔń bɔ agunnukɔntɔ ́ɖó na nyí gbɛtɔ ́ɖeé wú e má 
ɖó na mɔ ̂xó ɖé ɖɔ ̂dó gɛ ɔ, bɔ e na ɖó asî ɖokpó 
geeN.* E ɖó na nɔ wâ nǔ dó jlɛ ̌mɛ,̂ nǔwíwa útɔn lɛ ́

ɖó na nɔ sɔ ́ali, e ɖó na nyí mɛ ɖeé sísí jɛ xɛ ́ɔ. E ɖó 
na nɔ yí jǒnɔ ̂ganji ; bɔ e hɛn ɔ, e na nɔ kplɔń nǔ mɛ. 
3 Agunnukɔntɔ ́má ɖó na nyí ahannumunɔ ̂gɛ, má ɖó 
na nyí tâgbanɔ gɛ ; amɔ,̌ e ɖó na nyɔ ́xômɛ, bo na 
nyí gbɛtɔ ́fífá, bɔ akwá má na jɛ nukɔn n'ɛ gɛ. 4 E ɖó 
na nyí mɛɖé bo na kpé hwɛndo útɔn ji ganji ; bɔ vǐ 
útɔn lɛ ́na nɔ sê tónú ; e na ɖó acɛ ̂dó é ji, bɔ é na nɔ 
sí mɛ ganji. 5 Ɖó, ná mɛɖé má kpewu bo kpé hwɛndo 
útɔn lɔsú ji ganji gɛ ɔ, nǎ e na wâ ɖó bo wlebo ná 
agun Mawu tɔn ? 6 Nɛ má nyí nûɖîtɔ ́yɔy̌ɔ ́ɖé o ; má 
nyí mɔ ̌gɛ ɔ, goyíyí na wá hú gǎn ɛ, bɔ Mawu na wá 
dá hwɛ n'ɛ, ɖî ɖeé e dá hwɛ na Awǒvi ɖó ɔ xá. 7 E ɖó 
na lɛ nyí mɛɖé, bɔ nǔmaɖîtɔ ́lɛ ́lɔsú na nɔ ɖê kúnnúu 
ɖagbɛɛ n'ɛ. Nɛ ́ɔ, e má na wá nyí nǔcákô gɛ ; mɔ ̌
ɖokpó ɔ, má na jɛ awǒvi sín mɔ mɛ ̂gɛ. 

Agunvǐjikpɔńtɔ ́lɛ ́
8 Mɔ ̌ɖokpó ɔ, Agunvǐjikpɔńtɔ ́lɛ ́lɔsú ɖó na nyí mɛ 
ɖeé sísí jɛ xɛ ́ɔ, bo na nyí nǔgbóɖɔtɔ.́ É má ɖó na nɔ 

nû ahan dín gɛ, é má na nɔ dín akwá búlubúlu gɛ. 
9 Agunvǐjikpɔńtɔ ́lɛ ́ɖó na hɛn nǔbúdo ɖeé Mawu 
ɖêxlɛ gbɔn nǔɖîɖî mɛ ̂ɔ wú kpó ayixa mímɛ ́kpó. 10 È 
ka ɖó na tɛn̂ é kpɔn hwɛ. Nɛ ́ɔ godó ɔ, ná è ma mɔ ̂
xó ɖé dó é wú gɛ ɔ, é hɛn ɔ, é na wâ Agunvǐjikpɔńtɔ ́
sín azɔ.̌ 11 Mɔ ̌ɖokpó ɔ, nyɔnûN Agunvǐjikpɔńtɔ ́lɛ ́lɔsú 
ɖó na nyí mɛ ɖeé sísí jɛ xɛ ́ɔ, bɔ é má na nɔ ɖɔ ̂mɛ nǔ 
gɛ. É ɖó na nɔ wâ nǔ ɖó jlɛm̌ɛ,̂ bɔ è na nɔ ɖó jiɖiɖe 
dó é wú ɖô nǔ bǐ mɛ.̂ 12 Agunvǐjikpɔńtɔ ́ɔ, asî ɖokpó 
gee* wɛ ̂e ɖó na ɖó. E ɖó na kpé vǐ útɔn lɛ ́kpó 
hwɛndo útɔn bǐ kpó ji ganji. 13 Agunvǐjikpɔńtɔ ́ɖeé nɔ 
wâ azɔ ̌útɔn ganji ɔ, mɛ lɛ ́nɔ wle yɛy̌î n'ɛ. E nɔ ɖɔ ̂
nǔɖîɖî ɖeé ɖô klisu Jezu mɛ ̂ɔ sín xó kpó jiɖiɖe ɖaxó 
ɖé kpó. 

Nǔbúdo ɖaxó ɖeé ɖô nǔɖîɖî mɛ ̂ɔ 
14 Un ɖo wěmáa xé ɔ wláan sɛ ́dó we ɔ, bo ka lîn ɖɔ ̂

zaanɖé diin ɔ, un na wá mɔ ̂we. 15 Diin ɔ, ná un má 
yáwǔ ɖó wá gɛ ɔ, wěmáa xé ɔ na dó ɖeé è nɔ wâ nǔ 
ɖó ɖô Mawu sín xwégbe ɔ xya we. Mawu sín xwégbe 
wɛ ̂nyí agun Mawu gbɛtee ɔ tɔn, ú wɛ ̂nyí dotín, bo 
nyí gǎnjɛwú nǔgbó ɔ tɔn. 16 Ɛɛn, nǔgbó wɛ,̂ nǔbúdo 
ɖeé ɖô Mawu sînsɛn mɛ ̂ɔ dó agba. 

Klisu sɔ ́gbɛtɔ ́sín ninɔmɛ bo wá gbɛ ɔ mɛ,̂ 
Yɛsinsɛn ɖê e xlɛ ɖɔ ̂hwɛjijɔnɔ ̂wɛ ̂e nyí, 
E sɔ ́úɖé dóxya Wɛnsagun lɛ,́ 
È jla xó útɔn na akɔt̂a ɖeé má nyí Jwifu gɛ lɛ,́ 
Gbɛtɔ ́lɛ ́ɖî nǔ n'ɛ ɖô gbɛ ɔ mɛ,̂ 
Mawu sɔ ́ɛ yî jǐxwé ɖô gigóó mɛ.̂ 

4 
Nǔkplɔńmɛ agɔ lɛ ́

1 Yɛsinsɛn ɖɔ ̂céɖécéɖé ɖɔ ̂azǎn godô tɔn lɛ ́gbe ɔ, 
mɛ ɖélɛ ́na lɛ kɔ ̂zɔń nǔɖîɖî godó, bo na jó éɖé dó na 
yɛ mɛflutɔ ́lɛ,́ kpó kplɔń ɖeé zɔń yɛ nyananyána de lɛ ́
kpó. 2 É na jó éɖé dó bɔ yɛmɛnuwatɔ,́ ajandotɔ ́lɛ ́na 



flu é. Yɛmɛnuwatɔ,́ ajandotɔ ́nɛ ́lɛ ́má sɔ ́nɔ nyɔ ́nǔ 
ɖagbɛɛ kpó nǔ nyananyána kpó nyî gɛ, ɖî mɛ ɖeé è 
sɔ ́gan zozo fyɔ ayixa ná lɛ ́xa. 3 Mɛ nɛ ́lɛ ́nɔ dó sɛń 
ɖɔ ̂è má ɖó na dâ asî, alǒ asú gɛ, è má ɖó na ɖû 
nǔɖûɖû ɖélɛ ́gɛ. Có ɔ, Mawu wɛ ̂ka dá nǔɖûɖû lɛ,́ ná 
nǔɖîtɔ ́ɖeé nyɔ ́nǔgbó ɔ nyî lɛ ́na nɔ ɖû, bo na nɔ dó 
kpɛ ́n'ɛ. 4 Nǔ ɖeé Mawu dá ɔ bǐ wɛ ̂nyɔ.́ Nǔɖé má tiin 
bɔ è na gbɛ ́gɛ ; amɔ,̌ è ɖó na yí nǔ bǐ kpó kpɛd́ídó 
ná Mawu kpó. 5 Ɖó, Mawuxó ɔ kpó ɖɛxixo kpó nɔ ́
zɔń, bɔ nǔ bǐ nɔ huzú nǔ mímɛ.́ 

Pɔlu ɖɔ ̂ná Timɔtê ɖɔ ̂nɛ ́nyí mɛsɛntɔ ́ɖagbɛɛ ná 
Klisu Jezu 

6 Ná a kplɔń nǔ nɛ ́lɛ ́nɔvǐ lɛ ́ɔ, a na nyí mɛsɛntɔ ́
ɖagbɛɛ Klisu Jezu tɔn. A na ɖêxlɛ ɖɔ ̂nǔɖîɖî xó lɛ,́ 
kpó nǔkplɔńmɛ nǔgbó ɔ kpó ɖeé a xodo ɔ wɛ ̂zɔń, bɔ 
a lí dǒ ɖô gbigbɔmɛ. 7 Gbɛ ̌xó má ɖó táa ɖeé má 
sɔgbe xɛ ́nǔɖîɖî gɛ lɛ,́ bo dó gǎn ɖô mɛɖé sɔ ́blá dó 
Mawu wú mɛ.̂ 8 Gǎndídó agbazaa mɛ ̂tɔn ɖeé mǐ nɔ 
dó bo na nɔ ̂ganji ɖô lanmɛ ɔ nyɔ ́nǔgbó ; amɔ,̌ nǔ 



kpɛɖ́e ján wɛ ̂e nyɔ ́ná. Mɛɖé sɔ ́blá dó Mawu wú ú ɔ 
ka nyɔ ́ná nǔ lɛ ́bǐ ; ɖó, e nɔ ná mǐ gǎnjɛwú gbɛ egbe 
tɔn, bo nɔ ná mǐ gǎnjɛwú gbɛ ɖeé ja ɔ tɔn. 9 Xó 
nǔgbó ɔ nɛ,́ bɔ e jɛ xɛ ́ɖɔ ̂mɛ bǐ nɛ ́yí bǐ gbídígbídí. 
10 Ná mǐ ɖo tâgba jɛ bo ɖo hlɔňhlɔń dó ɔ, nukúnɖíɖó 
ɖeé mǐ sɔ ́ɖó Mawu gbɛtee ɔ ji ɔ wɛ ̂zɔń. Ú wɛ ̂nyí 
hwlɛňgántɔ ́gbɛtɔ ́lɛ ́bǐ tɔn, ɖo táji ɔ, mɛ ɖeé ɖî nǔ lɛ.́ 

11 Nǔ ɖeé a na kplɔń mɛ lɛ,́ bo na zɔń é ɖɔ ̂é nɛ ́bló ɔ 
nɛ.́ 12 Má lɔɔ́ń na mɛɖé mɔ ̂ɖɔ ̂a nyí dɔňkpɛ ̂wútú, bo 
dó vɔ ̌ná we o. Amɔ,̌ nyǐ kpɔńdewú ná nǔɖîtɔ ́lɛ ́ɖô 
xóɖîɖɔ ̂mɛ,̂ ɖô zínzán mɛ,̂ ɖô wǎn-yíyí mɛ,̂ ɖô nǔɖîɖî 
mɛ,̂ kpó gbɛ mímɛ ́zínzán kpó mɛ.̂ 

13 Dǒ gǎn bo nɔ xâ Mawuxó ɔ ná nǔɖîtɔ ́lɛ ́; nɔ dó 
awǔsyɛń lanmɛ ná mɛ lɛ,́ bo nɔ kplɔń nǔ é káká yî jɛ 
hwenu ɖeé un na wá ɔ. 14 Má dó vɔ ̌ná nǔníná 
gbigbɔmɛ tɔn ɖeé ɖô así we ɔ o ; nǔníná nɛ ́ɔ ɖeé a 
mɔ ̂yí hwenu ɖeé gbeyiɖɔtɔ ́Mawu tɔn lɛ ́ɖɔ ̂xó, bɔ 
agunmɛxo lɛ ́sɔ ́alɔ dó ji we ɔ. 15 Wlěbo ná nǔ nɛ ́lɛ ́
bǐ, sɔ ́hiɖé jó ná azɔ ̌ɔ ganji. Hwenɛńu ɔ, mɛ bǐ na mɔ ̂



nukɔn-yíyí tɔwe. 16 Nɔ ̂nukle dó hiɖé ji, kpó nǔ ɖeé a 
ɖó kplɔń mɛ lɛ ́ɔ kpó ji. Dǒ gǎn ɖô ali nɛ ́ɔ núu ; 
hwenɛńu ɔ, a na hwlɛň hiɖé gán, bo na hwlɛň mɛ 
ɖeé nɔ ɖó tó we lɛ ́gán. 

5 
Walɔ ɖeé è ɖo na ɖó sɛ ́dó agunvǐ lɛ ́ɔ 

1 Má gbɛ ́nǔ ná súnnû ɖeé ko nyí mɛxo ɔ kpó gbe 
syɛńsyɛń kpó o ; amɔ,̌ kplɔń nǔ i ɖî ɖeé a hɛn ɔ, a na 
kplɔń nǔ atɔẃe ɖó ɔ xá. Sɔ ́dɔňkpɛv̂ú lɛ ́ɖó anɔweví 
súnnû lɛ ́tɛn̂mɛ. 2 Sɔ ́nyɔnû ɖeé ko nyí mɛxo lɛ ́ɖó 
anɔwe tɛn̂mɛ, bo sɔ ́ahwlivú lɛ ́ɖó anɔwevi nyɔnû lɛ ́
tɛn̂mɛ, kpó ayixa mímɛ ́kpó. 3 Wlě yɛy̌î ná asúkúsî lɛ,́ 
asúkúsî ɖeé má ɖó alɔgɔtɔ ́gɛ lɛ.́ 4 Ná asúkúsî ɖé ɖó 
vǐ, alǒ vǐvú ɔ, é nɛ ́nɔ ɖê nûɖîtɔ ́sín afɔ ̂sɛ ́dó mɛ étɔn 
lɛ ́hwɛ. Ná é bló mɔ ̌ɔ, axɔ ́ɖeé é ɖû dó mɛ étɔn lɛ ́ɔ 
nɛ ́é ɖó sú nɛ.́ Ɖó, nǔ ɖeé nɔ nyɔ ́Mawu nukúnmɛ ̂ɔ 
nɛ.́ 5 Asúkúsî ɖeé má ɖó alɔgɔtɔ ́ɖé gɛ, bo ɖô ú ɖokpó 
gee ɔ nɔ sɔ ́nukúnɖíɖó útɔn ɖó Mawu ji. E nɔ dó gǎn, 



bo nɔ xô ɖɛ zǎn kpó kle kpó, bo nɔ byɔ nǔ Mawu. 
6 Amɔ,̌ asúkúsî ɖeé jó úɖé dó ná viví gbɛ mɛ ̂tɔn lɛ ́ɔ, 
e ɖô gbɛ, có bo ko kú. 7 Nǔ ɖeé a na zɔń ɖɔ ̂asúkúsî 
lɛ ́nɛ ́bló lɛ ́nɛ.́ Nɛ ́ɔ, è má na mɔ ̂xó ɖé ɖɔ ̂dó é wú 
gɛ. 8 Ná mɛɖé má kpé nukún dó mɛ útɔn lɛ ́wú gɛ, ɖô 
táji ɔ, mɛ ɖeé ɖô hwɛndo útɔn mɛ lɛ ́wú gɛ ɔ, mɛ nɛ ́
ɔ ko jó nǔɖîɖî dó, bo nyána hú nǔmaɖîtɔ ́lɛ.́ 9 Có ná 
è na wláan asúkúsî ɖé sín nyǐkɔ dó asúkúsî lɛ ́wěmáa 
mɛ ̂ɔ, e ɖó na ɖó xwê bɔ e na bɛ ́zɔń xwê kânɖé-kóo 
(60). Asú ɖokpó gee wɛ ̂e na ko dâ kpɔń. 10 È ɖo na 
ɖê kúnnúu d'e wú ɖɔ ̂e nɔ wâ ɖagbɛɛ. È ɖo na ɖɔ ̂d'e 
wú ɖɔ ̂e hɛn̂ vǐ útɔn lɛ ́ganji, e nɔ yi jǒnɔ,̂ e nɔ klɔ ́afɔ ̂
ná nǔɖîtɔ ́lɛ,́ e nɔ gɔ ́alɔ ná mɛ ɖeé ɖô awǔvɛ ́sê lɛ,́ e 
nɔ wâ ɖagbɛɛ*. 11 Amɔ,̌ má wláan asúkúsî ɖeé má ko 
nyí mɛxo gɛ lɛ ́sín nyǐkɔ dó asúkúsî lɛ ́wěmáa mɛ ̂o. 
Ɖó, hwenu ɖeé asú dida nɔ wá jɛ é jóɖó ji ɔ, é nɔ jó 
Klisu dó. 12 Gbɔn mɔ ̌ɔ, é nɔ jɛ hwɛdida Mawu tɔn 
mɛ.̂ Ɖó, é má sɔ ́nɔ ̂gbeji ná akpâ nukɔntɔn ɖeé é dó 

ná Klisu ɔ gɛ. 13 Mɔ ̌ɖokpó ɔ, é má nɔ wâ nǔɖé gɛ, bo 
nɔ fɔń bo nɔ ɖó dán gbɔn xwé lɛ ́gbe xwé lɛ ́gbe ɔ. E 
má nyí nǔɖémawatɔ ́kɛɖ́ɛ ́wɛ ̂é nyí gɛ ; amɔ,̌ é nɔ lɛ ́
ɖɔ ̂mɛ xó, bo nɔ dó nuu xó bǐ mɛ,̂ bo nɔ ɖɔ ̂xó ɖeé 
ma kân é gɛ ɔ. 14 Nɛ ́ɔ wútú wɛ ̂un jóɖó ɖɔ ̂asúkúsî 
ɖeé má ko nyí mɛxo gɛ lɛ ́nɛ ́da asú, bo ji vǐ, bo 
wlebo ná hwɛndo étɔn. Nɛ ́ɔ, kɛn̂tɔ ́má na mɔ ̂ali bo 
ɖɔ ̂xó nyananyána ɖé dó mǐ wú gɛ. 15 Ɖó, asúkúsî 
ɖélɛ ́ko jó ali ɖagbɛɛ ɔ dó, bo xodo Awǒvi. 16 Ná 
nyɔnû nǔɖîtɔ ́ɖé ɖó asúkúsî ɖô hɛňnúu útɔn mɛ ̂ɔ, nɛ ́
nɔ gɔ ́alɔ ná é, bo má jó é dó nyî kɔ ̂ji ná agun ɔ o. 
Hwenɛńu ɔ, agun ɔ na mɔ ̂tɛn̂, bo gɔ ́alɔ ná asúkúsî 
ɖeé má ɖó alɔgɔtɔ ́gɛ lɛ.́ 

17 Agunmɛxo ɖeé nɔ kpláan agun ganji lɛ ́ɔ, è ɖó na 
ɖó sísí ná é, bo na lɛ sú azɔǩwá é ; ɖô táji ɔ, è ɖó na 
bló mɔ ̌ná mɛ ɖeé nɔ jɛ tágba dó Mawuxóɖîɖɔ ̂kpó 
nǔkplɔńmɛ kpó wú lɛ.́ 18 Ɖó, è wláan dó Mawuxó ɔ 
mɛ ̂ɖɔ ̂: "È má ɖó na blá nuu ná nyibǔ ɖeé ɖo ajinukún 
só kpó afɔ ̂kpó ɔ gɛ" ; è lɛ wláan ɖɔ ̂: "Azɔw̌atɔ ́ɖeé ɖo 



azɔ ̌wâ ɔ, è ɖó na sú axɔ ́útɔn ɛ".* 19 Ná è dó hwɛ 
agunmɛxo ɖé ɔ, mɛ awe alǒ mɛ atɔɔ́n wɛ ̂na ɖê 
kúnnúu ɖɔ ̂nǔgbó wɛ,̂ hwɛ có a na yí gbe ná. 20 Ná 
mɛɖé jɛ hwɛ mɛ ̂ɔ, gbɛ ̌nǔ n'ɛ ɖô mɛ lɛ ́bǐ nukɔn ; nɛ ́
ɔ, mɛ ɖělɛ ́lɔsú na ɖî bǔ. 21 Un ɖo ɖɔ ̂ná we vɛńávɛńá 
ɖô Mawu nukɔn, ɖô Klisu Jezu nukɔn, kpó wɛnsagun 
ɖeé Mawu cán lɛ ́kpó nukɔn ɖɔ ̂hi nɛ nyî sɛń nɛ ́lɛ,́ 
bo má nɔ ̂mɛɖé ji o, bo má cán mɛ mɛ ̂o. 22 Má 
hwlɛndo bo sɔ ́alɔ dó mɛɖé ji oN, má ka ɖó alɔ dó 
mɛɖé sín hwɛ mɛ ̂o. Hi lɔsú ɔ, hɛn hiɖé dó mǐmɛ ́ji. 
23 Ɖó xomɛzɔn ɖeé a nɔ yáwǔ jɛ wútú ɔ, gbɔ sín kɛɖ́ɛ ́
nû ɔ ; amɔ,̌ nɔ nû vɛɛ̌n kpɛɖ́e kpɛɖ́e. 24 Mɛ ɖélɛ ́tiin, 
bɔ hwɛ ɖeé é hu ɔ, è ko nɔ mɔ ̂ganna-ganna có bo nɔ 
ɖɔ ̂hwɛ étɔn. Amɔ,̌ mɛ ɖélɛ ́tɔn ɔ, nukɔnmɛ wɛ ̂è nɔ 
wá nyɔ ́ɛ tê. 25 Mɔ ̌ɖokpó ɔ, nǔ ɖagbɛɛwíwa nyí nǔ bɔ 
è nɔ mɔ ̂ganna-ganna ; bɔ ɖeé è má ɖo mɔ ̂diin gɛ lɛ ́

lɔsú má na gɔn ma wá tɔn jɛ wěxô gɛ. 

6 
1 Mɛ ɖeé nyí kânnumɔ lɛ ́nɛ ́ɖó sísí ɖaxó ɖeé jɛ xɛ ́ɔ 

ná gǎn étɔn lɛ ́; ná mɛɖé má wá cá nyǐkɔ Mawu tɔn, 
alǒ nǔkplɔńmɛ mǐtɔn lɛ ́ko o. 2 Mɛ ɖeé ɖó gǎn nǔɖîtɔ ́
lɛ ́nɛ ́má nɔ mɔ ̂ɖɔ ̂nɔvǐ wɛ ̂mí nyí wútú, bo nɔ gbɔ 
sísí ɖó ná gǎn étɔn lɛ ́o. E nyɔ ́wâ ɔ, diin wɛ ̂é na sɛn̂ 
gǎn étɔn lɛ ́ganji. Ɖó, gǎn étɔn ɖeé ɖo azɔ ̌ɖeé é ɖó 
wâ lɛ ́sín ale ɖû lɛ ́ɔ, nǔɖîtɔ ́wɛ ̂é nyí, bɔ Mawu yí 
wǎn ná é. 
Nǔ ɖeé a ɖó na kplɔń mɛ lɛ,́ bo na zɔń é ɖɔ ̂é nɛ ́bló 
ɔ nɛ.́ 

Nǔkplɔńmɛ agɔ lɛ ́kpó dɔkun jɔ dɔkun lɛ ́kpó 
3 Ná mɛɖé wá ɖo nǔkplɔńmɛ ɖěvǒ ná ɔ, bo ɖo akpá 

akpá gbɔn ná nǔkplɔńmɛ ɖagbɛɛ Aklunɔ ̂mǐtɔn Jezu 
Klisu tɔn ɔ, alǒ bo ɖo akpá akpá gbɔn ná nǔkplɔńmɛ 
ɖeé sɔgbe xɛ ́Mawu sînsɛn nǔgbó nǔgbó ɔ ɔ, 4 goyíyí 
wɛ ̂hú gǎn ɛ, e má nyɔ ́nǔɖé nyî gɛ. Fí ɖeé e na gbɔn 



bo na dɔn nǔ, bo na ɖɔ ̂jlɛ ɖó xógbe ɖélɛ ́wútú ɔ ján 
wɛ ̂e nɔ ɖo dín ɔ. Nǔ nɛ ́lɛ ́ɔ, nukúnkɛn̂, nǔdindɔn, 
xóɖɔdomɛwú, nǔ nyananyána vɛ dó mɛ wɛ ̂é nɔ hɛn 
wá. 5 Nǔ nɛ ́lɛ ́nɔ lɛ ́hɛn nǔdindɔn má ɖó dogbo wá 
mɛ ɖeé nǔ nyananyána gbâ táa mɛ ̂ná lɛ ́cɛncɛɛ́n. É 
má sɔ ́nyɔ ́nǔgbó ɔ nyî gɛ, bo nɔ sɔ ́Mawu sînsɛn ɔ 
mɔ ̂nǔ ɖeé nɔ hɛn dɔkun wá ɔ ná. 6 Nǔgbó wɛ,̂ Mawu 
sînsɛn nɔ hɛn dɔkun ɖaxó wá, ná nǔ ɖeé ɖo mɛ sí ɔ 
kpé mɛ ɔ nɛ.́ 7 Ɖó, mǐ má hɛn nǔɖé wá gbɛ ɔ mɛ ̂gɛ, 
mɔ ̌ján wɛ ̂mǐ má na kpéwu bo hɛn nǔɖé yî gɛ. 
8 Hǔn, ná mǐ mɔ ̂nǔ ɖeé mǐ na ɖû, bo mɔ ̂avɔ ɖeé mǐ 
na dó ɔ, e ɖó na kpé mǐ. 9 Amɔ,̌ mɛ ɖeé nɔ jóɖó na jɛ 
dɔkun lɛ ́nɔ yî jɛ tɛn̂kpɔń mɛ,̂ bo nɔ yî jɛ joɖo ma ɖó 
táa sûsú kpó joɖo nyananyána sûsú kpó sín mɔ mɛ.̂ 
Joɖo nɛ ́lɛ ́nɔ dɔn gbɛtɔ ́lɛ ́bɔ é nɔ yî dɔn, bo nɔ 
vasudó. 10 Ɖó, wǎn-yíyí ɖó ná akwá wɛ ̂nɔ hɛn nǔ 
nyananyána lɛ ́bǐ wá. Mɛ ɖélɛ ́jó éɖé dó ná wǎn-yíyí 
nɛ ́ɔ, bo tɔń zɔń nǔɖîɖî mɛ,̂ bo dɔn éɖé dó awǔvɛ ́
sûsú mɛ.̂ 



Nǔ ɖeé Timɔtê lɔsú ɖó na wâ lɛ ́
11 Amɔ ̌hi ɔ ɔ, Mawuzɔẃatɔ ́wɛ ̂a nyí ; hɔn ná nǔ nɛ ́

lɛ,́ bo wâ nǔjlɔjlɔ, sɔ ́hiɖé blá dó Mawu wú ; ɖǒ 
nǔɖîɖî, ɖǒ wǎn-yíyí, dǒ vivɛ ́nǔ, bo fá xômɛ. 12 Fûn 
ahwan jɔ ahwan nǔɖîɖî tɔn ɔ, bo hɛn gbɛ 
mavɔ-mavɔ ɖeé wútú Mawu ylɔ ́we ɔ wú. Gbɛ 
mavɔ-mavɔ nɛ ́ɔ wɛ ̂a ɖê kúnnúu ɖagbɛɛ ná ɖô gbɛtɔ ́
sûsú nukɔn. 13 Un ɖo ɖɔ ̂ná we ɖô Mawu ɖeé nɔ ná 
gbɛ nǔ bǐ ɔ nukɔn, kpó Klisu Jezu ɖeé ɖê kúnnúu 
ɖagbɛɛ ɖô Pɔnsu Pilati nukúnmɛ ̂kpó ɔ nukɔn ɖɔ ̂14 hi 
nɛ sê tónú ná sɛń ɖeé Mawuxó ɔ dó ná we lɛ,́ má sɔ ́
xô kɔɔ ná, ná mɛɖé na mɔ ̂xó ɖé ɖɔ ̂d'e wú o, káká jɛ 
hwenu ɖeé Aklunɔ ̂mǐtɔn Jezu Klisu na wá dó ɔ.* 15 E 
ná wá ɖô hwenu ɖeé Mawu jóɖó dó ɔ ; 

Mawu nyɔna lɛ ́bǐ tɔn, Mawu ɖokpó gee ɖě kpâ acɛ ̂
ná nǔ bǐ ɔ, 

Axɔśú axɔśú lɛ ́tɔn, Aklunɔ ̂aklunɔ ̂lɛ ́tɔn. 
16 Ú ɖokpónɔ gee wɛ ̂má nɔ kú gɛ, 

                                                           

 *6.14 Jǎan18.37 



Bo ɖô wěziza ɖeé mɛɖé má kpéwu bo na sɛk̂pɔ ́gɛ ɔ 
mɛ,̂ 

Mɛɖé má mɔ ̂ɛ kpɔń gɛ, mɛɖé má ka kpéwu bo na mɔ ̂
ɛ gɛ, 

Gigóó kpó hlɔňhlɔń mavɔ-mavɔ ɔ kpó nɛ ́nyí útɔn !  
Amǐ !  

17 Ɖɔ ̂ná dɔkunnɔ gbɛ mɛ ̂fí tɔn lɛ ́ɖɔ ̂é nɛ ́má yí go o 
; ɖɔ ̂ná é ɖɔ ̂é nɛ ́má sɔ ́nukúnɖíɖó étɔn ɖó dɔkun 
ɖeé má ɖó gǎnjɛwú gɛ lɛ ́ji o. Amɔ,̌ é nɛ ́sɔ ́
nukúnɖíɖó étɔn ɖó Mawu ji ; ú wɛ ̂nɔ ná mǐ nǔ bǐ bɔ 
e nɔ túnfla, ná mǐ na ɖû gbɛ útɔn. 18 Ɖɔ ̂ná é ɖɔ ̂é nɛ ́
wâ ɖagbɛɛ, é nɛ ́wâ nǔ ɖagbɛɛ sûsú ; é nɛ ́hûn xɔm̂ɛ 
bo ná nǔ mɛ, bo má nǔ étɔn lɛ ́xɛ ́mɛ ɖěvǒ lɛ.́ 19 Nɛ ́ɔ, 
é na kplé dɔkun ɖagbɛɛ, dɔkun jɔ dɔkun ɖó ayǐ ná 
gbɛ ɖeé jaa ɔ, bo na mɔ ̂gbɛ ɖagbɛɛ ɔ yí. 

20 Timɔtê ce, hɛn nǔ ɖeé Mawu sɔ ́dó alɔmɛ ná we ɔ 
wú ganji. Hɔn ná xó má ɖó táa ɖeé má nɔ gɔ ́alɔ ná 
mɛ ɖô nǔɖîɖî mɛ ̂gɛ lɛ,́ bo hɔn ná nǔmaɖinǔ ɖeé mɛ 
lɛ ́nɔ sɔ ́mɔ ̂nǔnywɛ ná, bo nɔ ɖo nǔ dɔn t'e kɔn̂ lɛ.́ 



21 Mɛ ɖélɛ ́jó éɖé dó ná nǔnywɛ nɛ ́ɔ, bo hɛn nǔɖîɖî 
étɔn bú. 
Fɛńú Mawu tɔn nɛ ́nɔ ̂kpɔ ́xɛ ́mi. 


